З А П И С Н И К

од продолжението на дваесет и третата седница на Советот на Општина Богданци, одржана на 21.11.2014 година во салата на 
Советот на општина Богданци со почеток во 15.00 часот

Продолжението на Седницата го отвори и со него раководеше Блаже Шапов, Претседател на Советот на општина Богданци.
Од вкупно 11 (единаесет) советници, на седницата беа присутни  сите 11 (единаесет) члена на Советот на општина Богданци, и тоа: Блаже Шапов - претседател, Ристо Киров, Ристо Енџекчев, Никола Стратров, Риса Бејкова, Борис Ванчев, Сузана Мандалова, Стојан Воданов, Кристијан Тодоров, Катерина Чрчева и Душко Енџекчев.
На седницата исто така беа присутни Симона Савиќ, Емилија Паункова и Трајко Гогов од општинската администрација и Вангелица Караиванова-директор на ЈОУДГ „Коста Поп-Ристов Делчев“-Богданци.
За записничар на седницата беше одредена Венера Зелева од општинската администрација.

Претседателот на Советот констатираше дека има кворум за работа и дека Советот може полноправно да одлучува и премина на работа по веќе усвоениот дневен ред.

Точка 1. Предлог – Квартален Извештај за  Буџетот на општина Богданци за периодот Јули – Септември 2014 година
Претседателот отвори дискусија по предложениот квартален извештај и најпрво и даде збор на Симона Савиќ од општинската администрација да даде образложение по кварталниот извештај.
Збор зеде Симона Савиќ која најпрво ообјасни дека согласно препораките од ревизијата, кварталниот извештај треба да се доставува на три цифри, а на како што претходно по барање на советниците се доставуваше на шест цифри. Исто така кварталниот извештај треба да се доставува согласно пропишаните обрасци, а дополнителните податоци кои ги бараа советниците овој пат се доставени како посебен материјал. Во однос на извештајот за третиот квартал ги образложи приходите и расходите за тој период и истакна дека извршувањето на буџетот го следи проектираниот буџет.
Бидејќи никој не се јави за збор се премина на гласање по кварталниот извештај. Кварталниот извештај за  Буџетот на општина Богданци за периодот Јули – Септември 2014 година не се усвои, бидејќи советниците се изјаснија со 5 (пет) гласа „За“ (Стојан Воданов, Кристијан Тодоров, Катерина Чрчева, Ристо Енџекчев и Душко Енџекчев) и 6 (шест) гласа „Воздржан“.
Точка 2. Предлог – Одлука за измена на Одлуката за извршување на Буџетот на општина Богданци за 2014 година
Претседателот отвори дискусија по предложената одлука и најпрво и даде збор на Симона Савиќ од општинската администрација да даде образложение по истата.
Збор зеде Симона Савиќ која образложи дека потребата од промена на Одлуката за извршување на буџетот се јави согласно последните измени во одлуката за утврдување на вредноста на бодот за платите на државните службеници за 2014 година, донесена од страна на Владата на Република Македонија, каде што се менува вредноста на бодот за платите на државните службеници за 2014 година и тоа од „77,5“ на „76,8“. Согласно тоа потребно е да се изврши измена и во одлуката за извршување на Буџетот на Општина Богданци за 2014 година, а со цел да се усогласиме со покачувањето на платите за 4%.

Бидејќи никој не се јави за збор, се премина на гласање по Одлука за измена на Одлуката за извршување на Буџетот на општина Богданци за 2014 година. Одлуката се донесе со 11 (единаесет) гласа „За“.
Точка 3. Предлог – Одлука за давање одобрение за користење на името на општина Богданци
Претседателот на Советот отвори дискусија по Одлуката и најпрво и даде збор на Венера Зелева да ја образложи предложената одлука.
Збор зеде Венера Зелева која образложи дека до Општина Богданци е поднесено барање од страна на Иван Вангелов од Богданци кој бара од Советот на општината да даде одобрение за користење на името на општината во името на организацијата, односно при регистрација на земјоделска задруга со име АГРО БОГДАНЦИ, со цел истата да може да се регистрира во Централниот регистар на РМ. Врз основа на Законот за здруженија и фондации ако во името на организацијата се содржани зборовите со името на општината, одобрение дава надлежниот  орган на општината.
Бидејќи никој не се јави за збор, се премина на гласање по Одлука за давање одобрение за користење на името на општина Богданци. Одлуката се донесе со 10 (десет) гласа „За“ и 1 (еден) глас „Воздржан“ (Душко Енџекчев).
Точка 4. Информација за почеток на процесот за стекнување со регионалниот сертификат за поволно деловно опкружување БФЦ СЕЕ
Претседателот отвори дискусија по Информацијата за почеток на процесот за стекнување со регионалниот сертификат за поволно деловно опкружување БФЦ СЕЕ,  и најпрво му даде збор на Марјан Пеев од општинската администрација да даде образложение по истата.
Збор зеде Марјан Пеев кој образложи дека општина Богданци  е  првата  општина  која,  веднаш по објавувањето на јавниот повик за стекнување  со  БФЦ СЕЕ сертификат, се заинтересира и се пријави да ја мине постапката и да ги исполни сите 12 критериуми предвидени во утврдената програма. За да може општината да се стекне со сертификатот, задолжително треба да ги исполни сите предвидени елиминациони критериуми, вкупната исполнетост на критериумите да биде над 75% од предвидените бодови и секој од 12-те критериуми поединечно да биде исполнет со над 50% од предвидените бодови. Тој истакна дека очекува целосна поддршка од страна на Советот при реализација на овој проект.

Катерина Чрчева праша кој го сочинува тимот за сертификација.
Марјан Пеев рече дека тимот го сочинуваат раководителите на одделенијата од општинската администрација, тој како претставник од одделението за ЛЕР, Даринка Минова како вработена за односи со јавноста, директорот на ЈП „Комунална чистота“-Богданци и тројча членови од бизнис секторот.
Бидејќи никој друг не се јави за збор се премина на изјаснување по информацијата. Советот ја усвои предложената информација за почетокот на процесот за стекнување со регионалниот сертификат за поволно деловно опкружување БФЦ СЕЕ со 10 (десет) гласа „За“. Советникот Ристо Киров не беше моментално присутен во салата во текот на гласањето по оваа точка од дневниот ред.
Точка 5. Годишен Извештај за работа на ЈОУДГ „Коста Поп Ристов Делчев“ Богданци за учебната 2013/2014 година
Претседателот на Советот најпрво и даде збор на Директорката да го образложи предложениот извештај.

Збор зеде Вангелица Караиванова која го образложи извештајот за работењето на ЈОУДГ „Коста Поп Ристов Делчев“-Богданци.

Бидејќи никој не се јави за збор се премина на гласање по Годишниот Извештај за работа на ЈОУДГ „Коста Поп Ристов Делчев“ Богданци за учебната 2013/2014 година. Заклучок за усвојување на извештајот се донесе со 11 (единаесет) гласа „За“.
Точка 6. Годишна програма за работа на ЈОУДГ „Коста Поп Ристов Делчев“ Богданци за учебната 2014/2015 година
Претседателот на Советот најпрво и даде збор на Директорката да ја образложи предложената програма.

Збор зеде Вангелица Караиванова која ја образложи годишната програма за работа на ЈОУДГ „Коста Поп Ристов Делчев“-Богданци за 2014/2015 година.

Бидејќи никој не се јави за збор се премина на гласање по Годишната програма за работа на ЈОУДГ „Коста Поп Ристов Делчев“ Богданци за учебната 2014/2015 година. Решение за усвојување се донесе со 11 (единаесет) гласа „За“.
Точка 7. Предлог-Одлука за донесување  на   урбанистичко планска  документација и вклопување на бесправниот објект во истата (КП бр.245/1)

Претседателот отвори дискусија и најпрво и даде збор на Емилија Паункова да даде образложение по предложената одлука.

Збор зеде Емилија Паункова која образложи дека бесправно изградените објекти-зграда 1 е со намена магацин, зграда 2 е со намена деловен простор –приземје и кат-домување и истите се изградени на земјиште сопственост на  ДТПТ Ивана ДООЕЛ експорт импорт  на ул. „Братство Единство“ бб. Селемли. Овде имало промена на барател, најпрво барањето било од Урош Савиќ, а потоа е сменето на правното лице. Пристапот на соседните објекти е од главната улица.
Бидејќи никој не се јави за збор се премина на гласање по предложената одлука. Одлуката за донесување  на   урбанистичко планска  документација и вклопување на бесправниот објект во истата (КП бр.245/1) се донесе со 11 (единаесет) гласа „За“.
Точка 8. Предлог-Одлука за недонесување на урбанистичко планска документација со која ќе се изврши промена на трасата на сообракајната инфраструктура (КП бр.9831)
Претседателот отвори дискусија и најпрво и даде збор на Емилија Паункова да даде образложение по предложената одлука.
Збор зеде Емилија Паункова која образложи дека на гореспоменатата парцела изграден е бесправен објект со намена домување врз кое е планирана сообраќајна инфраструктура со ДУП Богданци. За реализација на инфраструктурата на дел од улица „Изворски“ потребно е да не се легализира горенаведениот објект. Бесправно изградениот објект е изграден на земјиште сопственост на РМ со право на користење на лицето Поп-Горгев Георге од Богданци.
Кристијан Тодоров праша што значи сега тоа дали ќе се сруши овој објект и дали доколку се отвори улицата и се сруши објектот дали ќе треба да се обештети.
Емилија Паункова рече дека доколку се легализира објектот ќе треба да се обештети, па затоа предлогот на Градоначалникот е да не се легализира објектот, а со цел да се отвори улицата.

Ристо Енџекчев рече дека на комисијата за урбанизам, била присутна и Градоначалничката и рекла дека жителите на таа улица се согласуваат да се срушат помошните објекти само да се отвори улицата.
Катерина Чрчева рече дека на скицата не се гледаат убаво објектите и во иднина да се исцртуваат со цел да биде по прегледно.
Емилија Паункова рече дека може да го повика Трајко Гогов кој бил на состанок со жителите кои живеат на таа улица.

Трајко Гогов рече дека се одржал состанок со жителите и дека некои биле за, а некои не, но во секој случај се планира таму да се отвори улица, бидејќи неможе да влезе ниту противпожарно возило ни сл. Предлогот е да не се легализираат со цел да не треба да се обештетуваат при изградбата на улицата. Сопствениците на земјиштето ќе се обештетат само за земјиштето.

Катерина Чрчева рече дека треба овие одлуки кои се однесуваат на улицата да се разгледуваат заедно со цел да не се направи некој пропуст и на едни да им се легализираат објектите , а на други да не се легализираат. 

Емилија Паункова рече дека неможат да ги разгледуваат сите во исто време бидејќи сите немаат доставено елаборати и неможе да се види што точно е предмет на легализација. Комплетираните предмети пак имаат законски рок во кој што треба да се решат и затоа неможе да се достават сите во исто време.

Ристо Киров рече дека се работи за многу тесна улица и дека има проблеми и со изнесување на сметот.

Блаже Шапов праша доколку се отвори улицата колкава би била ширината и дали може да се избегне некој објект.

Трајко Гогов рече дека може да биде од 4 или 5 метри ширина но нема да се избегне никој објект кој што се наоѓа на проектираната улица.

Никола Стратров праша дали имало доставено петиција кога се граделе овие објекти и дали има инспекторот излезено на терен.

Душко Енџекчев рече дека законот за легализација на бесправно изградените објекти е многу јасен и се предлага да се легализираат објекти кои не пречат при реализација на планот. Доколку постојат други алтернативни начини да се избегне рушењето на објектите во ред, но доколку не постои тогаш во ред е да не се легализираат.
Катерина Чрчева праша дали обие објекти можат да бидат делумно избегнати при отвареање на улицата.

Трајко Гогов рече дека неможат да бидат избегнати доколку се отвори улицата.
Бидејќи никој друг не се јави за збор се премина на гласање по предложената одлука. Одлуката за недонесување  на   урбанистичко планска  документација со која ќе се изврши промена на трасата на сообраќајната инфраструктура (КП бр.9831) не се усвои  бидејќи советниците се изјаснија со  4 (четири) гласа „За“ (Ристо Енџекчев, Душко Енџекчев, Катерина Чрчева и Ристо Киров) и 7 (седум) гласа „Воздржан“.
Точка 9. Предлог-Одлука за недонесување  на   урбанистичко планска  документација со која ќе се изврши промена на трасата на сообраќајната инфраструктура (КП бр.10501)
Претседателот отвори дискусија и најпрво и даде збор на Емилија Паункова да даде образложение по предложената одлука.

Збор зеде Емилија Паункова која образложи дека на гореспоменатата парцела изграден е бесправен објект со намена гаража врз кое е планирана сообраќајна инфраструктура со ДУП Богданци. За реализација на инфраструктурата на дел од улица „Изворски“ потребно е да не се легализира горенаведениот објект. Бесправно изградениот објект е изграден на земјиште сопственост на РМ со право на користење на лицето Тасев Алекса од Богданци.
Бидејќи никој не се јави за збор се премина на гласање по предложената одлука. Одлуката за недонесување  на   урбанистичко планска  документација со која ќе се изврши промена на трасата на сообраќајната инфраструктура (КП бр.10501) не се усвои  бидејќи советниците се изјаснија со  3 (три) гласа „За“ ( Ристо Енџекчев, Душко Енџекчев и Ристо Киров) и 8 (осум) гласа „Воздржан“.
Точка 10. Предлог-Одлука за донесување на урбанистичко планска документација со која ке се изврши промена на трасата на сообракајната инфраструктура (КП бр.10603)
Претседателот отвори дискусија и најпрво и даде збор на Емилија Паункова да даде образложение по предложената одлука.

Збор зеде Емилија Паункова која образложи дека на патеката што е планирана да минува низ КП бр.10603 КО Богданци ќе се промени трасата на сообраќајната инфраструктура. Бесправно изградениот објект е изграден на земјиште сопственост на  Република Македонија со право на користење на лицето Стојан Ризовски од Богданци. Решен е пристапот на соседните објекти.
Бидејќи никој не се јави за збор се премина на гласање по предложената одлука. Одлуката за донесување  на   урбанистичко планска  документација со која ке се изврши промена на трасата на сообракајната инфраструктура (КП бр.10603) се донесе со 11 (единаесет) гласа „За“.
Точка 11. Советнички прашања
Претседателот рече дека Градоначалникот е отсутен, но одговор на поставените прашања може да се добие и во писмена форма.


Бидејќи никој не постави советничко прашање, Претседателот констатираше дека е исцрпен Дневниот ред по што го затвори продолжението на 23-та Седница на Советот.
Бр. 07-2154/3
21.11.2014 год.                                                                          Претседател
Богданци                                                                на Советот на општина Богданци







              Блаже Шапов

